
 

Ariben, 2024ko otsailaren 12an, eguerdiko 

hamabi eta erdietan, Aezkoako Batzarre Nagusiak 

bilkura arrunta egin du, lehenengo deialdian, legez 

deituta, haren presidente titularrak zuzenduta eta 

jarraian adierazten diren kideak bertan zirela, 

eguneko honako gai hauek aztertzeko: 

 

 

BILDUTAKOAK 

Batzarreburu jauna: Karlos Bueno Reka 

Batzarrekide jaun/anderak: Anchorena Laurenz, Francisco Javier - Galarza 

Larrayoz, Maria Carmen – Merino Iriarte, Juan Esteban – Zabalza Barberena, 

Izaskun.  

 

LEHENENGOA.- AURREKO BILKURAREN AKTA ONETSI.  

2023ko abenduaren 26an egindako bilkuraren akta onetsi da, 

eragozpenik agertu ez baita.   

 

BIGARRENA.- 2024KO AURREKONTUAK ETA HAIEN EXEKUZIO OINARRIAK.  

 Abenduaren 26an egindako bilkuran aurkeztu zen 2024. urterako 

aurrekontuaren zirriborroa, eta aetzen Batzarrean ere aurkeztu zen aurtengo 

urtarrilaren 18an.  Azken horretara bertaratutakoek ez zuten inolako 

eragozpenik jarri. Beraz, osoko bilkurak aho batez, hots, kideen legezko 

kopuruaren gehiengo osoz, onartu du 2024rako aurrekontuaren proiektua eta 

hura betearazteko oinarriak, eta akta honi erantsita gelditu dira. Halaber 

erabaki du, Nafarroako Toki Administrazioari buruzko uztailaren 2ko 6/1990 Foru 

Legearen 275. artikuluan eta hurrengoetan araututakoa betez, jendaurrean 

jartzea hamabost egun balioduneko epean, Nafarroako Aldizkari Ofizialean, 

Batzarre Nagusi honen iragarki-oholean eta web-orrian iragarri ondoren, 

herritarrek eta interesdunek espedientea idazkaritzan aztertu eta egoki iritzitako 

alegazioak egin ditzaten. 

Jendaurrean jartzeko epean alegaziorik edo erreklamaziorik aurkezten ez 

bada, 2024rako Aurrekontu Orokor Bakarra behin betiko onartutzat joko da, eta 

laburpena argitaratzeko izapidea beteko da. Aurrekontua osatzen duten 

gastuen eta sarreren banakapena, kapituluka, honako hau da:  

 

GASTUAK: 

1.Kapitulua – Langileen gastuak:      389.340,00 euro 

2.Kapitulua – Gastu arruntak eta zerbitzuak:   230.030,00 euro 

4.Kapitulua – Transferentzia arruntak:    67.220,00  euro 

6. Kapitulua – Inbertsio errealak:     743.410,00 euro 

   Gastuak, guztira:                       1.430.000,00 euro. 

 

DIRU-SARRERAK: 

3.Kapitulua – Tasak, prezio publikoak eta beste diru-sarrera: 136.000,00 euro 

4.Kapitulua – Transferentzia arruntak:    193.400,00 euro 

5.Kapitulua – Ondare eta komunalen aprobetxamendua: 474.100,00 euro 

7.Kapitulua -  Kapital transferentziak:     530.500,00 euro. 
9. Kapitulua -  Finantza pasiboak:       96.000,00 euro.  

  Sarrerak, guztira:           1.430.000,00 euro.  

 

HIRUGARRENA.- 2024KO PLANTILLA ORGANIKOA.  



 Osoko Bilkurak erabaki du 2024ko ekitaldiko plantilla organikoa onartzea. 

Nafarroako Administrazio Publikoen zerbitzuko Langileen Estatutuaren Testu 

Bategina onartzen duen abuztuaren 30eko 251/1993 Legegintzako Foru 

Dekretuaren 19. eta 20. artikuluetan eta Nafarroako Toki Administrazioari 

buruzko uztailaren 2ko 6/1990 Foru Legearen 235. artikuluan xedatutakoaren 

ondorioetarako, onartutako espedientea. Idazkaritzan egonen da ikusgai 

hamabost egun balioduneko epean, plantillaren iragarkia Nafarroako Aldizkari 

Ofizialean argitaratu eta biharamunetik kontatzen hasita, auzotarrek eta 

interesa duen edonork aztertu eta, hala badagokio, egoki iritzitako 

erreklamazio edo oharrak egin ditzaten. 

Aldi baterako enplegua egonkortzeko eta finkatzeko prozesuetatik 

erator daitezkeen aldaketei kalterik egin gabe onartu da, abenduaren 28ko 

20/2021 Legean, enplegu publikoan behin-behinekotasuna murrizteko 

premiazko neurriei buruzkoan, xedatutakoaren arabera. 

   

Jendaurrean jartzeko iragarkia erakunde honetako iragarki oholean eta 

web orrian ere argitaratuko da, epe berean. Adierazitako epean 

erreklamaziorik aurkezten ez bada, plantilla onartutzat joko da, eta lanpostuen 

eta baldintzen zerrenda osoa argitaratuko da. Honako hau da zerrenda: 

 

Lanpostuen zerrenda 

1-Funtzionarioak 

1.1-Lanpostuaren izena: Idazkaria.  

 Plaza kopurua: 1. Betetzeko modua: Oposizio-Lehiaketa. Maila A. 

Lanpostuko osagarria: %39’72. Lanaldi osoa. Euskara Hizkuntza profila: C1. 

Hutsik 

 Esther Urtasun Fuertes. Antzinatasuna: 1991ko apirilaren 2a. Bosturteko: 

6. Gradu: 5. 

 

2-Lan kontratuduneko langile finkoak 

2.1-Lanpostuaren izena: Administrari laguntzailea.  

 Plaza kopurua: 1. Betetzeko modua: Oposizio-Lehiaketa. Maila: D. 

Jardunean. Mailako osagarria: %12. Lanpostu osagarria: %10,99; Lanaldia: 

%50. Euskarazko Hizkuntza profila: C1. 

Lourdes Indaburu Irigoien. Antzinatasuna: 2002ko urtarrilaren 2a. 

Hirurteko: 4 – Egoera: eszedentzia. Aldi baterako: Maider Juanicorena 

Santesteban.  

 

2.2-Lanpostuaren izena: Euskara Zerbitzuko teknikaria.  

Plaza kopurua: 1. Betetzeko modua: Oposizio-Lehiaketa. Maila: B. 

Hutsik. Lanpostu osagarria Lanpostu osagarria: %20. Langilea Agoizko 

Udalarekin partekatutakoa da.  Euskarazko Hizkuntza profila: C2. 

Idoia Zabaltza Garate. Antzinatasuna: 1989ko abenduaren 15a. 

Kontratu administratiboa. Bosturteko: 6. Gradu: 5.  

 

  2.3-Lanpostuaren izena: Garbiketa langilea.  

 Plaza kopurua: 1. Betetzeko modua: Oposizio-Lehiaketa. Maila: E. 

Hutsik. Lanpostu osagarria %15. Lanpostu osagarria: %8,21. Lanaldia: %41.37. 

Euskarazko Hizkuntza profila: meritua.  

Mª Cruz Ilincheta Juamperez. Antzinatasuna: 2009ko urtarrilaren 3a. 

Kontratu administratiboa. Bosturteko: 2. Gradu: 2. 

 

  2.4-  Lanpostuaren izena: Iratiko Zaintza eta Informazio zerbitzua 



 Plaza kopurua: 5. Betetzeko modua: Oposizio-Lehiaketa. Maila: D. 

Hutsik: 2. Lanpostu osagarria: %12,00. Lanpostuko osagarria: %2,7 Euskarazko 

Hizkuntza profila: B2. Lanaldia: osoa, turismo denboraldiko kanpainan.  

 Elena Garaialde Etxeberz. Antzinatasuna: 2010eko apirilaren 8a. Kontratu 

mugagabe etena. Hirurteko: 4. 

 José Ignacio Ubau Galarza. Antzinatasuna: 2015eko apirilaren 24a. 

Kontratu mugagabe etena. Hirurteko: 1 – Egoera: eszedentzia. 

 Imanol Ubau Galarza. Antzinatasuna: 2016ko abuztuaren 12a. Kontratu 

mugagabe etena. Hirurteko: 2. 

 Iñigo Agorreta Bernal. Hirurteko: 1. Antzinatasuna: 2020ko otsailaren 24a . 

Kontratu mugagabe etena. Hirurteko: 1. 

 

LAUGARRENA.-  2024KO KARGA TASAK.  

 Aurkeztu da 2023.ean indarrean egondako prezio zerrenda, eta guztien 

zenbatekoak berrikusi dira.  

 

 1- Iratiko mantentzea 

 2023an, Zaraitzuko Batzordeak Iratiko mantentzerako prezioak igotzea 

aldatzea onartu zuen. Ondoren, indarrik gabe utzi zituen, Aezkoako Batzarre 

Nagusiak aldaketa hori ez egitea erabaki zuelako eta espazio berean antzeko 

prezioak eduki ahal izateko.  

Gaia eztabaidatu ondoren, Osoko Bilkurak Iratiko mantentze-tasaren 

zenbatekoa aldatzea erabaki du, eta Zaraitzuko Batzordeak dagoeneko 

onartuta dituen prezio berberak ezarri. Hauek dira erabakitako prezioak: 

        

 Mantentze tasa - Irati Prezio orokorra 
Prezioa, deskontu 

txartelarekin 

 
- Ibilgailuak  7,00 € 4,00 € 
- Motorrak  3,00 € 2,00 € 
- Autobus handiak 45,00 € 22,00 € 
- Mikrobusak 28,00 € 18,00 € 
  

Arrazolan, Kultur Ola bisitatzeko deskontu-txartel bat, %20koa, eskura 

daiteke. 

 

 2- Kanpatzeko gunea.  

  Gaur egun, Orbaizetako Udalak Arrazola inguruan kanpatzeko 

ezarritako tasa kobratzen ari da; azken urteotan, tasak ez du inolako 

aldaketarik izan. Gunea bi entitateek elkarrekin kudeatzen dutenez, Batzarre 

Nagusiaren Osoko Bilkurak  prezio hauek ezartzea erabaki du: 

- 2,00 €/ pertsona/eguneko. Erreserbarako fidantza: % 50. 

- 7,00 €/egun/aparkatutako ibilgailuko (prezio orokorra). Aurreko 

paragrafoan adierazitako pertsonako eta eguneko zenbatekoaz gain 

kobratuko da. 

Oharra.- Tiketa goizeko 11:00etatik hurrengo eguneko 11:00etara 

egonen da indarrean, entregatzeko ordua edozein dela ere. 11:00etatik 

aurrera denda kendu edo txartela(k) berritu beharko d(ir)a. 

  

 3. Autokarabanentzako gunea 

 Prezio hori 2023an onartu zenez, Batzarre Nagusiak erabaki du Arrazola 

eremura sartzen diren autokarabanentzat 10,00 €/ eguneko kobratzen 

jarraitzea (gunea publikora irekitzen denetik hasita). 

 



 4- Kultur Ola 

 2023an onartutako prezioak bere horretan mantentzea erabaki da,  

baina honako salbuespen hauekin: erretirodunentzako, pentsiodunentzako edo 

enplegu-eskatzaileentzako deskonturik ez da egonen, sarreran baldintza 

betetzen dituztenak  kontrolatzea  zaila delako. Beraz, Kultur Olara sartzeko 

honako prezio hauek ezarri dira: 
 

 Kultur Ola Bisitaldi gidatua 

Sarrera Orokorra 5,00 € 8,00 € 
Orokor bateratua 10,00 € (Kultur Ola + bisitaldi gidatua)* 
Sarrera hobaridunak:    
   -10 urtetik beherakoak Doan Doan 
   -Ikastetxeetako taldeak 1,00 €/pertsonako 1,00 €/pertsonako 
   -Antolatutako taldeak 
     (15 pertsona gutxienez) 

%20ko deskontua, sarrera orokorraren gainean 

Deskontua – Iratira sartzeko 

 

 

%20ko deskontua, sarreraren prezioaren 

gainean* 
*Irati-Arrazolan aurkeztutako txartelarekin 

 

1-* Sarrera orokor bateratuak Iratira sartzeko deskontu txartel bat ematea 

ekarriko du. 

2- Taldeen bisitak aldez aurretik jakinarazi beharko dira, erreserba egiteko eta 

deskontua aplikatu ahal izateko. 

3- Aezkoa ibarreko bizilagunentzako urtean 4 bisitaldi antolatuko dira,   

erakusketa-gunea ikusteko zein ibilbide gidatua egiteko. Doakoak izanen dira. 

Datak "aezkoa.org" webgunean argitaratuko dira. Egun horietatik kanpo, 

sarrera gainerako bisitarien baldintza berberetan izanen da. 

4- Prezio hobariduna duten sarrerak edo doako sarrerak eskuratzeko, 

ezinbestekoa da dagokion kategoriari lotutako akreditazioa aurkeztea. 

 

 5- Produktu Naturalak 

 Iratira sartzeko  prezioa parekatu den bezala, produktu naturalak biltzeko 

ezarritako prezioak berrikusi dira, horiek ez baitira aldatu barrutia egitea erabaki 

zenetik. Zaraitzuko Ibaxaren Batzordeak ezarrita dituen eguneko eta urteko 

prezio orokorrekin parekatzea erabaki da. Produktu naturalak jasotzeko  

prezioak aldatu eta honela gelditu dira:  eguneko txartelarena, 10,00 € eta 

urtekoa,100,00 €. Erroldatutako egoiliarren urteko txartelaren prezioa 10,00 €-tan 

mantentzen da, eta erroldatuta dauden baina bizi ohi ez direnentzako urteko 

txartelaren prezioa, 40,00 €ko izanen da. 

 

Halaber, erabaki da bazkalekuetara sartzen den aziendarengatiko kuota 

mantentzea, baita fotokopiatze eta plastifikatze zerbitzukoa ere.  

 

 

BOSGARRENA.- 2023KO PLANEKO OIHAN ENKANTEA 

Jaso da 28/2024 Ebazpena, urtarrilaren 19koa, Oihan eta Ehiza 

Kudeatzeko Zerbitzuko zuzendariak emana, 2023.urteko aprobetxamendu 

plana onesten duena (aurreko urtean ez zen baimendu). Horrenbestez, 

Aezkoako Batzarre Nagusiak erabaki du bertan aurrikusitako loteak saltzeko 

enkantea iragartzea. 

 

 Enkantea Nafarroako Toki Erregimena eguneratzen duen 11/2004 Foru 

Legeak, urriaren 29koak, 5. Xedapen Gehigarrian, eta 6/1990 Foru Legeak, 

uztailaren 2koa, Nafarroako Toki Administraziokoak, xedatutakoari jarraikiz 



izapidetuko da. Seinaleztatutako oihan loteak, eta dagozkion balorazio 

ekonomikoak, 2023ko planekoak dira, eta Nafarroako Gobernuak onetsitako 

baldintza teknikoen pleguari eta Batzarre Nagusiak onetsitako baldintza 

ekonomiko-administratiboen pleguari lotuak daude. Paraisos alderdiko lotearen 

baldintza bereziak direla eta, hori ustiatzeko zenbait klausula ezarri dira,  

turismoan ahalik eta eragin txikien izan dezan eta bi jarduerak interferentziarik 

gabe egin ahal izateko. 

 

Honako hau da enkantean jarriko diren oihan-loteen zerrenda: 
   

 - 1/2023 Lotea – Alderdia: Gibelea. Pagoa – Azken mozketa. Kokapena:  

348-a, 35-a, 351-a-b-c, 352-b, 353-a, 359-c, 360-d, 367-c. 

 4.049 zuhaitz-oin dira, guztira 5.777 m3 egiten dituztenak. Horietatik 76 m3, 

lehen mailako zura da, eta, metro kubikoko, 50,00 € balio du; 484 m3, bigarren 

mailako zura da, eta, metro kubikoko, 40,00 € balio du;  beste 5.217 m3, berriz, 

enbor txikiak dira, eta metro kubikoko 15,00 € balio dute.  Lehen mailako zuraren 

balioa hiru mila zortziehun eta hogeita lau euro eta laurogeita sei zentimokoa da 

(3.824,86 €). Bigarren mailako zuraren balioa hemeretzi mila hirurehun eta 

berrogeita sei euro eta hamalau zentimokoa da (19.346,14 €); eta enbor txikiena 

hirurogeita hamazortzi mila eta berrehun eta berrogeita bederatzi euro eta 

laurogeita bi zentimokoa (78.259,82 €).   

 LOTEA, GUZTIRA: 101.430,82 € (Ehun eta bat mila laurehun eta hogeita 

hamar euro eta laurogeita bi zentimo)  

 

 - 2/2023 Lotea – Alderdia: Paraisos. Pagoa – Azken mozketa. Kokapena: 

280-b-c-d, 281-a, 282-a-d, 283-b, 284-a, 287-a, 288-b. 

 1.921 zuhaitz-oin dira, guztira 2.883 m3 egiten dituztenak. Horietatik 35 m3, 

lehen mailako zura da eta, metro kubikoko, 50,00 € balio du; 886 m3, bigarren 

mailako zura da eta, metro kubikoko, 40,00 € balio du;  beste 1.961 m3, berriz, 

enbor txikiak dira, eta metro kubikoko 15,00 € balio dute.  Lehen mailako zuraren 

balioa mila zazpiehun eta hirurogeita hamalau euro eta berrogeita lau 

zentimokoa da (1.774,44 €). Bigarren mailako zuraren balioa hogeita hamabost 

mila laurehun eta hogeita lau euro eta berrogeita lau zentimokoa da (35.424,44 

€); eta enbor txikiena hogeita hemeretzi mila laurehun eta hogeita bi euro eta 

hogeita bi zentimokoa (29.422,22 €).   

 LOTEA, GUZTIRA: 66.621,10 € (hirurogeita sei mila seiehun eta hogeita bat 

euro eta hamar zentimo)  

 

Eskaintzak 2024ko martxoaren 1eko 12:00ak arte aurkeztu ahal izanen 

dira, Aezkoako Batzarre Nagusiaren Erregistroan, baldintza administratiboen 

pleguan adierazitako dokumentazioarekin batera. Proposamen ekonomikoak 

jendaurrean irekiko dira martxoaren 7an, 12:00etan, Aezkoako  Etxeko Bilkura 

Aretoan (Aribe). Enkantea arautzen duten baldintza teknikoak eta ekonomiko-

administratiboak Batzarre Nagusiko idazkaritzan ikusgai daude, interesatuen 

eskura.  

 

SEIGARRENA.- AEZKOAKO HERRI LURRAK- PARTE-HARTZE PROZESUA. 

 2023an komunala "Herri lurrak: alternatiba jasangarria" udako 

ikastaroetan landu ondoren, Aezkoako Batzarre Nagusiak uste du beharrezkoa 

dela gai horretan sakontzea, bailarako biztanleekin eta komunalarekin lotura 

zuzena duten eta bertan lan egiten duten eragileekin batera, balioan jartzeko, 

ezagutza handitzeko eta jakintza kolektiboak ibar osora transmititzeko. 

 Proposamenaren bidez, komunala balioesteko, transmititzeko eta 

ezagutzeko laguntza teknikoaren irismena deskribatu nahi da Aezkoako 



herritarren eta bertako eragileen artean. Aezkoako herri lurren balioari, 

transmisioari eta ezagutzari buruzko prozesuaren diseinua eta garapena, 

Aezkoako Batzarre Nagusiak sustatua, jasotzen dira. 

Prozesua partaidetza-prozesu baten bidez garatuko da, eta prozesu 

horretan ibarreko biztanleek parte hartuko dute, bai eta bailarako bizitzarekin, 

herri-ingurunearen kudeaketa, zaintza eta ustiapenarekin lotuta dauden 

hainbat eragilek ere. 

Prozesu horretan oinarriak ezarriko dira. Lehen fase batean 

autodiagnostikoa eginen da. Horren ondoren, transmisioa aztertuko da, zenbait 

alderditan: batetik,  herritar guztiei dagokienean, eta belaunaldi berriei bereziki; 

bestetik, Aezkoa Kultur Elkarteariekin lotura duten pertsonei dagokienean, 

Aezkoa mendia berreskuratzeko agente erabakigarria izan zen aldetik eta 

horren helburuetako bat mendia defendatzea eta balioestea delako. 

Deskribatutako lanak egiteko zenbatekoa 8.700,00 €-koa da, BEZik gabe. 

 

Proposamen hori aurkeztu da Nafarroako Foru Komunitatean herritarren 

parte-hartzea sustatzeko eta sustatzeko proiektuak garatzen dituzten toki 

entitateentzako dirulaguntzen deialdia onartzen duen Nafarroako 

Lehendakaritzako, Gobernu Irekiko eta Parlamentuarekiko Harremanetarako 

zuzendari nagusiaren azaroaren 22ko 835E/2023 Ebazpenaren bidez onartutako 

dirulaguntzen deialdira, berretsi gabe badago ere. Aurreikusitako 

dirulaguntzaren ehunekoa % 80 da.  

Osoko Bilkurak berretsi egin ditu egindako jarduketak, eta 2024rako 

azterlan hori izapidetzen jarraitzea erabaki du, betiere dirulaguntza 

espedienterako modu positiboan ebazten bada. Adierazitako lanak Artelan 

enpresari esleituko zaizkio, adierazitako zenbatekoan, Kontratu Publikoei 

buruzko 2/2018 Foru Legean, apirilaren 13koa, 81. artikuluan zenbateko txikiko 

kontratuetarako aurreikusitakoaren arabera. 

   

ZAZPIGARRENA.- TURISMO INFORMAZIO ZERBITZURAKO ETA ZENBAIT LAN EGITEKO 

LANGILEAK KONTRATATZEA.  

  1.- BASO ZERBITZUETAKO ETA INGURUMENEKO LANGILEAK. 
Ikusirik Nafar Lansare Nafarroako Enplegu Zerbitzuko zuzendari 

kudeatzaileak emandako 251/2018 Ebazpena, martxoaren 7koa, zeinaren 

bidez dirulaguntzak deialdia arautzen den, Aezkoako Batzarre Nagusiaren 

osoko bilkurak erabaki du bi pertsona kontratatzea sei hilabetez, Baso eta 

Ingurumen Kudeaketarako. Honako eginkizun hauek izanen ditu: baso 

kudeaketa, baso tratamenduak, belar sastrakak kentzea eta garbitzea, 

zuhaitzak markatzea, korraleak konpontzea, hondakinak kontrolatzea, 

sarbideak egokitzea, suteen prebentzioa, garbiketa, atsedenlekuak, makinak 

prestatzea eta mantentzea, abeltzaintza-kudeaketa eta abar, horri buruz egin 

den memorian adierazitakoaren arabera. Aurreko urteetan bezala, Ibarreko 

udalekin hitz eginen da langile horiek aldi batzuetan eduki behar dituzten ala 

ez adieraz dezaten, eta beren udalerrietara bideratzen diren egunen diruz 

lagundu gabeko kostuak beren gain hartuko dituzte. 

Hileko soldata Administrazioaren E mailakoari dagokiona izanen de, gehi 

% 15eko osagarria. Beraz, soldaten kostua 19.700,00 €-koa da, gehi enpresaren 

segurtasunaren kostua 7.289,00 €-koa. Proiektu honen guztizko zenbatekoa 

26.989,00 €-koa da. 

Batzarre Nagusiak erabaki du proiektu honen finantzatu gabeko kostuak 

bere gain hartzea eta, bere garaian, Nafarroako Enplegu Zerbitzuari kontratuak 

hasi direla jakinaraztea. Indarrean dagoen 2024rako gastu-aurrekontuan eta 

2023rako luzatuan nahikoa aurrekontu-izendapen dago. 



Epaimahaiaren hautaketan eta izendapenean aplikatzeko baremoa ere 

onartu da. Hautaketa honetan datza: merezimenduak (30 puntu), esperientzia 

(10 puntu) eta lanpostuaren eta bere eginkizunen ezagutzari buruzko proba 

praktikoa (60 puntu). Kontratua Aste Santuaren ondoren hasiko da, eskaintza 

kudeatzeko eta hautatzeko aukeren arabera. 

 

2- INFORMAZIOKO LANGILEAK 

2.1. – Pertsona bat kontratatzea, informazio, antolaketa eta koordinazio 

lanak egiteko. 9 hilabeteko kontratua eginen zaio. Horretarako, dirulaguntza 

eskatuko zaio EZNri, Nafar Lansare Nafarroako Enplegu Zerbitzuko zuzendari 

kudeatzaileak martxoaren 7an emandako 251/2018 Ebazpenaren bidez 

araututako laguntzen deialdiaren barruan. Kontratuaren hasiera martxoaren 

18rako ezarri da, eta kontratuaren amaiera abenduaren 17rako. 

Sartzeko baldintzak: 

- Enplegu eskatzaile gisa agertzea. 

- Gutxienez eskola graduatua izatea. 

- C-1 mailaren baliokidea den euskararen ezagutza justifikatzea titulazio bidez 

edo Euskarabideko proba bat gaindituta. 

 

Batzarre Nagusiak honako kolektibo hauetako bateko kide izatea 

lehenetsiko du: RG jasotzen duten pertsonak – gutxienez % 33ko desgaitasuna 

duten pertsonak – 18 eta 21 urte bitarteko emakumeak – Babes Sistematik 

datozen eta 51 urtetik gorako autonomia prozesuetan dauden gazteak. 

Lanaldia % 100ekoa izanen da. Lan egutegiaren barruan asteburu eta 

jaiegun batzuk sartuko dira. Soldata administrazioaren D mailari dagokio, eta 

mailaka, lanpostuka eta jaiegunetan lan egiteagatik ezarritako osagarriak 

ordainduko dira. 

 

Izena emateko epea NEZn aurkezten den eskaintzan zehaztuko da. 

- Hautaketa honetan datza: esperientzia baloratzea (10 puntu), test motako 

proba tekniko teoriko bat egitea (40 puntu), kasu-ariketa bat edo kasu 

praktikoak egitea (40 puntu) eta elkarrizketa (10 puntu). 

Esperientziaren araberako puntuazioen banakapena: 

- Edozein erakunde publiko edo pribatutan turismo-informatzaile gisa lan 

egindako 2 hilabeteko: puntu 1, gehienez 10 puntu. 

- Turismo-sektorearekin, ingurune naturalarekin, lotutako lanpostuetan lan 

egindako 4 hilabeteko aldi bakoitzeko: puntu 1, gehienez 6 puntu. 

- Zuzenean jendaurreko lanpostuetan lan egindako 6 hilabeteko: puntu 1, 

gehienez 4 puntu. 

 

2.2 - Aurreko kontratazioaz gain, aldi baterako kontratazio zerrenda bat 

egin behar da, Kultur Olako eta Irati-Arrazolako turismo informazioko zerbitzuak 

indartzeko zerbitzu denboraldian. Baldintza hauek bete beharko dira: 

- Enplegu eskatzaile gisa egotea. 

- Gutxienez eskola graduatua izatea. 

- B-2 mailaren baliokidea den euskararen ezagutza justifikatzea titulazio bidez 

edo Euskarabideko proba bat gaindituta. 

- Hautaketa honetan datza: esperientzia baloratzea (10 puntu), test motako 

proba tekniko teoriko bat egitea (40 puntu), kasu-ariketa bat edo kasu 

praktikoak egitea (40 puntu) eta elkarrizketa (10 puntu). 

Esperientziaren araberako puntuazioen banakapena: 

- Edozein erakunde publiko edo pribatutan turismo informatzaile gisa lan 

egindako 2 hilabeteko: puntu 1, gehienez 10 puntu. 



- Turismo sektorearekin, ingurune naturalarekin, lotutako lanpostuetan lan 

egindako 4 hilabeteko aldi bakoitzeko: puntu 1, gehienez 6 puntu. 

- Zuzenean jendaurreko lanpostuetan lan egindako 6 hilabeteko: puntu 1, 

gehienez 4 puntu. 

Lanaldia % 100ekoa izanen da. Lan-egutegiaren barruan asteburu eta 

jaiegun batzuk sartuko dira. Soldata administrazioaren D mailari dagokio, eta 

mailagatik, lanpostuagatik eta jaiegunetan lan egiteagatik ezarritako 

osagarriak ordainduko dira. 

Bete eta indartu beharreko lanpostuak honako hauek dira (pertsona berak 

egin dezake zerbitzua lanpostu batean edo gehiagotan, beharren arabera): 

- Aste Santuko denboraldian, uztailetik azarora bitartean, abenduko 

zubian eta behar diren egunetan, 2 pertsona kontratatzea Kultur Olarako 

turismo informatzaile gisa, lehenengoari laguntzeko zeregin metaketagatik. 

- Iratiko zerbitzua indartzeko langileak 

Hiru/lau pertsona kontratatzea, turista gehien biltzen diren egunetan zerbitzua 

indartzeko: uztailetik azarora bitarteko hilabeteetan eta baita bajak, 

ordezkapenak eta abar direla-eta behar diren egunetan. 

- Aezkoako Turismo Bulegoko langileak. Pertsona bat kontratatzea 

Aezkoako (Aribeko garaia) turismo bulegorako, uztailaren 10etik azaroaren 9ra 

arte. 

 

ZORTZIGARRENA.- TABERNA-JATETXEA KUDEATZEKO LIZITAZIOA 

 Iaz erabaki bezala, Kultur Olako taberna-jatetxearen kudeaketa 

esleitzeko lizitazioa hutsik geratu ondoren, Kultur Olako taberna-jatetxea 

kudeatzeko kontratuaren lizitazioaren oinarri izan zen baldintza arautzaileen 

proposamena berrikusi da. 

Klausulak berrikusi dira eta Orbaizetako Munizio Olako Aezkoako Kultur 

Ola – Jauregia eraikinean taberna-jatetxea kudeatu eta ustiatzeko emakida 

kontratua esleitzeko lizitazioaren iragarkia kontratazio atarian argitaratzea 

erabaki da. 

Agiri honen xede den kontratazioa Kontratu Publikoei buruzko apirilaren 

13ko 2/2018 Foru Legearen 72., 138. artikuluetan eta horiekin bat datozenetan 

xedatutakoaren arabera esleituko da, Europako atalasea baino prozedura ireki 

txikiagoz, izapidetze arruntaren bidez. Lizitazioa elektronikoki eginen da 

Nafarroako Lizitazio Elektronikorako Plataformaren bidez. 

Interesdunek kontratazio-atarian adieraziko den epean aurkez ditzakete 

proposamenak, Nafarroako Lizitazio Plataforma OSOAren bidez. Lizitazioaren 

prezioa urtean 2.400,00 eurokoa da (bi mila eta laurehun euro), edo 

lizitatzaileak bere eskaintzan zehaztutakoa, handiagoa bada. Kontratua 

urtebeterako izanen da, eta beste 4 urtez luzatu ahal izanen da, gehienez ere 5 

urte bete arte. 

Halaber, lizitazioan interesa duten pertsonek edo enpresek lantokia ezagutzeko 

instalazioak bisitatzeko eskatu ahal izateko ohar bat egitea erabaki da. 

 Interesdunek kontratazio atarian adieraziko den epean aurkez ditzakete 

proposamenak, Nafarroako Lizitazio Plataforma PLENAren bidez. Lizitazioaren 

prezioa urtean 2.400,00 eurokoa da (bi mila eta laurehun euro), edo 

lizitatzaileak bere eskaintzan zehaztutakoa, handiagoa bada. Kontratua 

urtebeterako izanen da, eta beste 4 urtez luzatu ahal izanen da, gehienez ere 5 

urte bete arte. 

Halaber, egitea erabaki da ohar bat igortzea, lizitazioan interesa duten 

pertsonek edo enpresek instalazioak ezagutzeko bisitaldian eskatu dezaten.  

 

BEDERATZIGARRENA.- HAINBAT 

 



9.1- 2024ko baso jardueren proiektuko lanak esleitzea. 

Batzarre Nagusiaren Osoko Bilkurak 2023ko abenduaren 26an 

onartutakoaren arabera, 2023-2024 kanpainarako Baso Lanen Proiektuari 

dagozkion hiru lote esleitzeko espedientea izapidetu zen, prozedura 

erraztuaren bidez eta Nafarroako lizitazio elektronikoko plataformaren bidez -

PLENA-. 

Hamalau enpresa eta profesionalei bidali zitzaien gonbidapena, 

prozeduran parte har zezaten. Epea amaitu ondoren, eskaintzak aurkeztu ziren 

1. eta 3. loteetarako, eta, horregatik, proposamenak aurkezteko epea 

otsailaren 9ra arte luzatzea erabaki zuen kontratazio mahaiak. Azkenik, lote 

guztietarako eskaintzak aurkeztu dira. Proposamenak gaur ireki dira. Beraz, 

esleipen proposamenak jakinaraziko zaizkie enpresei, esleipendunek ezarritako 

epean baldintza pleguan eskatzen diren agiriak aurkez ditzaten. 

Osoko Bilkurak, kontratazio-mahaiaren proposamena ikusita, baso lanen 

loteei dagozkien obra kontratuak honako enpresa hauei esleitzea erabaki du, 

adierazitako zenbatekoetan, kontratazioa arautzen duten baldintza orokorrei 

eta esleipendunak aurkeztutako eskaintzei lotuta, eta eskatutako 

dokumentazioa egiazki aurkeztearen baldintzapean. Aurkezten ez bada, 

puntuazio altuena lortu duen hurrengo enpresari esleituko zaio:  

  

  - 1. lotea: birlandaketa: hondakinak errez deuseztatzea, lurra prestatzea 

eta ziklo ertaineko espezieak landatzea. Lotearen balioa: hirurogeita zazpi mila 

ehun eta zazpi euro eta hemezortzi zentimo (67.107,18 €), BEZik gabe. 

Excavaciones y Transportes Mendizar enpresari esleitu zaio, guztira 90 

puntu lortu baititu, 65.700,00 euroko prezioan. 

Laza SC-k eskaintza aurkeztu zuen. Eskaintzaren zenbatekoa: 67.107,00 

euro. Esleitutako puntuak, guztira, 88,11. 

 

- 2. lotea: udako garbiketak: lotearen balioa: hamabi mila 

bederatziehun eta hamazazpi euro eta laurogeita sei zentimo. 12.917,86 €, BEZik 

gabe. 

Oroitz Hernando Olabarrietari esleitu zaio, guztira 90 puntu lortu baititu, 

12.900,00 euroko prezioan. 

Laza SC-k eskaintza aurkeztu zuen. Eskaintzaren zenbatekoa: 12.917,00. 

Esleitutako puntuak: 89,88.  

 

- 3. lotea: abeltzaintzako belar-sastrakak kentzea: lotearen balioa: 

hogeita zortzi mila eta berrogeita hamasei euro eta hemeretzi zentimo. 

(28.056,19 €) BEZik gabe. 

Excavaciones Mendi-Lani esleitu zaio, guztira 93,40 puntu lortu baititu, 

28.056,19 euroko prezioan. 

Zibur Trabajos Forestales enpresak eskaintza aurkeztu zuen. Eskaintzaren 

zenbatekoa: 27.700,00 €. Esleitutako puntuak: 84,48. 

Excavaciones Saragüeta enpresak eskaintza aurkeztu zuen. Eskaintzaren 

zenbatekoa: 26.700,00. Esleitutako puntuak, guztira: 90,00. 

 

Kontratu publikoei buruzko apirilaren 13ko 2/2018 Foru Legearen 101. 

artikuluan xedatutakoaren arabera, esleipenaren eraginkortasuna etenda 

geratuko da hamar egun naturaleko epean, esleipenaren jakinarazpena 

bidaltzen den egunetik zenbatzen hasita, bidalketa bitarteko elektronikoen 

bidez egiten bada. 

  

9.2- "Sustraiak" programa, praktiketako ikasleak kontratatzeko. 



250 langile baino gutxiago dituzten entitateei zuzendutako programa, 

NUPen prestakuntza-praktikak egiteko. Nafarroako Gobernuaren finantzazioa 

du, eta arrisku demografikoa duten eremuetako proiektuetan laguntzea 

ahalbidetzen die unibertsitate prestakuntza duten gazteei. Baldintzak 

berrikustea erabaki da, intereseko gairen batean sar daitekeen ikusteko. 
 

9.3- Orion txabolaren ingurua ixteko eskaera 

N. Barberrek idatzi bat aurkeztu du. Bertan adierazi du, Oriongo 

txabolako teilatua berritu duela, eta orain inguruan itxitura bat egiteko 

baimena eskatu du, azienda nagusia teilatuaren hegaleraino iritsi ez dadin, 

teilak apurtzen baitituzte.  

Osoko Bilkurak erabaki du eskaera hori Orbaizetako Udalari helaraz 

dezala erantzutea, eta bertan dagokion obra-lizentzia eskatzea. 
 

9.4- Nafarroako Mendi Kirol eta Eskalada Federazioaren proposamena, 

seinaleak berritzeko. 

FNDMEk idazki bat aurkeztutako du, GR sareko ibilbideetako 

seinaleztapena laster berrituko dela adierazteko. Mastak eta seinaleak 

aldatuko dituzte, eta uste dute aukera ona dela Batzarre Nagusiak bere 

bidexketako seinaleak ere berritzeko, zutoin berberetan jartzen baitira, gezien 

kostua soilik ordaintzeko, eta federazioak bere gain hartuko du instalazioa. Era 

berean, Batzarre Nagusiaren ibilbideen seinaleztapen guztia berritzea 

gomendatzen dute, beharrezko baldintzak betetzen ez dituela uste dutelako. 

Osoko Bilkurak uste du aukera ona dela seinaleen egoera berrikusteko 

eta gaizki daudenak ordezkatzeko. Federazioarekin harremanetan egonen da,  

lana koordinatzeko. 

 

9.5- "100urte/100mendi" proposamena 

Orbaizeta Kultur Ekimenak aurkeztu du proposamena. Euskal Mendizale 

Federazioak ehun urte beteko dituela azaldu du. Horretarako, 100 tontorrerako 

igoera antolatu da, eta horietako hiru Aezkoan: Berrendi, Baigura eta Urkulu. 

Aezkoa Kirol Elkartea, Orbaizeta Kirolak eta Orbaizetako Kultur Ekimenak batera 

antolatzen ari dira mendi horien igoera. Apirilaren 27an Munizio Olatik Urkulura 

igotzea aurreikusi da, eta antolakuntzarako laguntza eta ekitaldien 

aurrekontuari aurre egiteko laguntza ekonomikoa lortzea gustatuko litzaieke. 

Batzarre Nagusiak proposamen hori egitea babestea erabaki du, eta, 

horretarako, zuzenean aztertuko da antolakundearekin lankidetzan aritzeko 

modua. 

 

9.6- Garbiketa, Arlagainen 

Basozainen proposamena aztertu da, Arlagaingo alertzedian bakandua 

egiteko (hondakinak aprobetxatuz) Batzarre Nagusiak baimena eska dezan. 

Zuzenean esleitu ahal izanen litzateke lana, izan ere kendu beharreko zuhaitz 

oinen diametroa aski handia da merkaturatu ahal izateko. 2024ko baso plenen 

barruko lantzat hartzeko aukerari buruz ere aritu ziren, baina uste izan dute 

lehenengoa onuragarriagoa dela Batzarre Nagusiarentzat. 

Batzarre Nagusiak uste du egokiagoa dela bakandua egiteko modu 

hori; beraz, Baso Zerbitzuko langileekin zuzenean hitz eginen da, bolumena eta 

balorazio ekonomikoa ezagutzeko. 

 
 

9.7- Lehorteari buruzko ikerketa-proiektua 

Tartuko (Estonia) unibertsitateko ikerketa-talde batek eta CSICek 

proposamen bat aurkeztu dute, lehorteak lurreko ekosistemei nola eragiten 

dien ulertzeko. Horretarako, prezipitazio ugariko leku bat aurkitu dute 



Nafarroan, lehorteari buruzko esperimentu batzuk egiteko. Aukeratutako 

eremua Azalegi izan da; han,  apiriletik urrira bitartean 60 m2 inguruko eremu 

bat inguratu nahi dute, eta eremuaren barruan probak egiteko sei lursail 

markatuko dira. 

Adierazitako proiektua gauzatzeko baimena eskatu dute. 

Batzarre Nagusiaren Osoko Bilkurak erabaki du baimena ematea eskaeran 

ezarritako kokalekuetan eta baldintzetan azterlana egiteko. 
  

 

   

9.8- "1080 € Orain" gizarte-ekimenerako eskaera 

"1.080 € Orain" gizarte-ekimenaren idazkia irakurri da, zeinetan Batzarre 

Nagusiari eskatzen dioten ekimenarekiko atxikimendua adieraztea, 1.080,00 €-

ko gutxieneko pentsioa ezartzea, gizarte eta justizia premia gisa. Horretarako, 

osagarri bat onartzea eskatzen dute, pertsona guztiek gutxieneko diru-sarrera 

hori hamalau ordainsaritan jasoko dutela bermatzeko. 

Proposamena irakurri ondoren, Batzarre Nagusiaren Osoko Bilkurak 

eskaerak babestea erabaki du eta, ondorioz: 

1.- Nafarroako Gobernuari eta Parlamentuari 2024tik aurrera 

pentsiodunen pentsioa 14 ordainsaritan 1.080,00 eurora arte osatzeko behar 

den aurrekontu-partida gaitzeko eskatzea. 

2.- Batzarre Nagusi honen babesa adieraztea "1.080 € Orain" 

kolektiboaren aldarrikapenei eta, zehazki, pentsioetan dagoen genero arrakala 

ezabatzeari. 

3.- Nafarroako Gobernuari eta Parlamentuari osoko bilkurak hartutako 

erabakiaren jakinarazpena bidaltzea. 

 

9.9- Bilerarako deialdia: "Pirinioetako STADaren kudeaketaren egungo egoera 

eta hitzarmenak sinatu aurreko urratsak"  

Otsailaren 15ean, 15:00etan, Aezkoako  Etxean, bilera bat eginen da, 

Jasangarritasun Turistikoaren Planaren kudeaketari buruzko hitz egiteko. Honako 

gai zerrenda hau izanen du: 

- Proposamenak eta memoriak: bidalitako memorien iruzkinak. 

- Gauzatze-kronograma: gauzatze egutegiaren aurkezpena. 2024ko laugarren 

hiruhilekorako proiektua gutxienez % 30ean gauzatuta egon behar du,  baina 

ahalik eta lasterren gauzatzea gomendatzen da. 

- Komunikazio plana. 

- Garrantzitsua da proiektuaren aurrekoa eta ondorengoa islatzea, adierazleak 

lortu direla justifikatu ahal izateko. 

- GNSH eta Etiketa klimatikoak/digitalak: TRAGSATECetik ebaluatuko da 

betetze-maila, eta ingurumen araudia betetzearen erantzukizunpeko 

adierazpena sinatu behar da. 

- Osoko bilkuraren erabakia: bi zirriborro bidaliko dira, bat proiektuaren 

onespena osoko bilkuran jasotzeko eta, bigarrena, hitzarmenaren onespena 

islatzeko. 

- CEDERNAren eta udalaren arteko hitzarmena. 

- Coffee tresna. 

- Iruzurraren aurkako plana. 

- Baimenak. Izapidearekin hasi. 

Batzarre Nagusia jakinaren gainean dago. 

  

9.10- Mugaz gaindiko lankidetza-jardueretarako dirulaguntzak 

Laster argitaratuko da NAOn, eta % 100erainoko finantzaketa 

aurreikusten du, 5.000,00 €-ko mugarekin proiektu bakoitzeko, toki-erakundeek 

garatutako mugaz gaindiko lankidetza-proiektuetarako. Proiektu horiek mugaz 



gaindiko harremanak garatzen eta sendotzen lagunduko dute turismoari, 

ingurumenari, despopulazioari, kulturari eta abarri dagokienez, eta diruz lagun 

daitezkeen ekintzak honako hauek izan daitezke: kirol ekitaldiak, gazteen 

trukeak eta hezkuntza trukeak, mugaz gaindiko esperientziak zabaltzeko 

ekitaldiak, turismo eta merkataritza azoketan parte hartzea, eta abar. 

Erabaki da Garaziko sindikatuarekin aztertzea Bortuaren Eguna laguntza 

deialdi honetara aurkeztea bidezkoa izan daitekeen.  

 

9.11- Beste batzuk 

- Batzarreburu jaunak adierazi du balorazio ekonomiko bat eginen dela 

duela zenbait urte hasi zen ibarreko toponimiaren proiektuari berriro ekiteko eta 

hura amaitzeko; berrikuspen oso bat egin behar da, eta digitalizatu ahal 

izateko baldintzak ikusi. 

- Urrobi Partzuergoari dagokionez, berriz ere bilerak eginen dira 

Nasuvinsarekin, Urrobi Partzuergoan parte hartzeko aukera berresteko, 

estatutuen zirriborroa ezartzeko. Artxua nabea erosteko aukera ere aztertu 

behar da, eta azken urteotan egin diren obra guztiak berrikusi. 

   

 

HAMARGARRENA.- GALDERAK ETA ESKEAK 

 

 Ez da galde-eskerik egin.   

 

 Eta aztertzeko gai gehiagorik agertu ez baita, bilkura bukatutzat eman 

da goian adierazitako eguneko arratsaldeko hirurak zirela. Esandakoa 

jasotzeko akta hau luzatu da, eta nik, idazkariak, egiaztatzen dut.  

  

 

 

 

 

 

 


